
SESIÓN ORDINARIA DA XUNTA DE GOBERNO LOCAL DO DIA 17 DE AGOSTO DE 2015

No despacho de Alcaldía do Concello de Cambre, ás nove horas e trinta minutos do día dezasete 
de agosto de dous mil quince, baixo a presidencia do señor alcalde don Oscar A. García Patiño, 
reúnese a Xunta de Goberno Local, co fin de realizar a sesión ordinaria convocada para o efecto.

Asisten  os  concelleiros  que  a  continuación  se  relacionan,  segundo  nomeamento  efectuado 
mediante Resolución da Alcaldía número 1108 de data 23 de de xuño de 2015: don Augusto Rey 
Moreno,  don  Juan  González  Leirós,  don  Jesús  Bao  Bouzas,  don  Juan  Evaristo  Rodríguez 
Vázquez, don Ramón Boga Moscoso e dona María Dolores Blanca García Fernández.

Non asiste e presenta escusa dona Elisa Pestonit Barreiros.

Intervén, como secretaria accidental, dona Verónica Maria Otero López.

Aberto  o  acto  pola  presidencia,  examinaronse  os  asuntos  incluídos  na  orde  do  día  da 
convocatoria.

1º.-Aprobación, se procede, do borrador da acta da sesión ordinaria de data 10 de agosto 
de 2015

O señor presidente pregunta aos asistentes se desexan formular algunha observación ao borrador 
da acta correspondente á sesión ordinaria da Xunta de Goberno Local de data 10 de agosto de 
2015 e, ao non se formular, a Xunta de Goberno Local, por unanimidade dos sete membros que 
asisten á sesión, aprobou o citado borrador.

2º.- Boletíns e correspondencia

- Orde do 6 de agosto de 2015, da Consellería de Traballo e Benestar, pola que se establecen as 
bases  reguladoras  do  Programa  para  a  promoción  da  integración  laboral  das  persoas  con 
discapacidade en centros especiais de emprego e do Programa de subvencións ás unidades de 
apoio á actividade profesional  no marco dos servizos de axuste persoal  e social  dos centros 
especiais de emprego, e se procede á súa convocatoria para o ano 2015. (Diario Oficial de Galicia 
número 155, do 17 de agosto de 2015).

- Resolución do 7 de agosto de 2015, do Instituto Enerxético de Galicia, pola que se conceden as 
subvencións, en réxime de concorrencia competitiva, a proxectos dinamizadores das áreas rurais 
de  Galicia  para  enerxías  renovables,  cofinanciadas  co  Fondo  Europeo  Agrícola  de 
Desenvolvemento  Rural  (Feader)  no marco  do  PDR de Galicia  2007-2013,  sobre  a  base da 
convocatoria de subvencións realizada pola Resolución do 15 de abril de 2015 (Diario Oficial de 
Galicia número 78, do 27 de abril). Figura o Concello de Cambre cunha cantidade concedida de 
7.591,62 euros. (Diario Oficial de Galicia número 154, do 14 de agosto de 2015).

- Orde do 4 de agosto de 2015, da Vicepresidencia e Consellería de Presidencia, Administracións 
Públicas e Xustiza, pola que se modifica o artigo 31 da Orde do 24 de novembro de 2014 pola que 
se regulan os criterios de repartición e se establecen as bases reguladoras e a convocatoria de 
subvencións da liña en concorrencia non competitiva do Fondo de Compensación Ambiental para 

o  ano  2015,  de  forma  individual  e  mediante  o  sistema de  xestión  compartida,  destinadas  a 
entidades locais de Galicia (Diario Oficial  de Galicia número 230, do 1 de decembro).  (Diario 
Oficial de Galicia número 154, do 14 de agosto de 2015).

- Orde do 6 de agosto de 2015, da Consellería de Economía e Industria, pola que se establecen 
as bases reguladoras para a concesión, en réxime de concorrencia competitiva, das subvencións 
para o fomento da comercialización da artesanía galega e impulso da competitividade do sector 
artesán, cofinanciadas polo Fondo Europeo de Desenvolvemento Rexional (Feder), no marco do 
programa operativo Feder Galicia 2007-2013, e se procede á súa convocatoria para o ano 2015 
(código de procedemento IN201G). (Diario Oficial de Galicia número 154, do 14 de agosto de 
2015).

- Lei 6/2015, do 7 de agosto, pola que se modifica a Lei 8/2013, do 28 de xuño, de estradas de 
Galicia. (Diario Oficial de Galicia número 153, do 13 de agosto de 2015).

- Orde do 30 de xullo de 2015, da Vicepresidencia e Consellería de Presidencia, Administracións 
Públicas e Xustiza, pola que se establecen as bases reguladoras e a convocatoria pública dos 
premios  Coopera  Galicia  Entidades  Locais  2015  para  impulsar  e  difundir  as  iniciativas  de 
asociacionismo municipal mediante a distinción pública dos proxectos piloto de xestión compartida 
dos servizos promovidos por agrupacións de concellos,  mancomunidades,  consorcios locais  e 
áreas metropolitanas da Comunidade Autónoma de Galicia. (Diario Oficial de Galicia número 152, 
do 12 de agosto de 2015).

- Resolución do 27 de xullo de 2015, do Instituto Galego da Vivenda e Solo, pola que se convocan 
as  subvencións  a  fondo  perdido  para  o  remate  de  fachadas  e  cubertas,  rehabilitación  e 
reconstrución de edificios e vivendas no ámbito rural, histórico e dos Camiños de Santiago. (Diario 
Oficial de Galicia número 152, do 12 de agosto de 2015).

- Resolución de 5 de agosto de 2015, da Dirección Xeral de Coordinación de Competencias coas 
Comunidades  Autónomas  e  as  Entidades  Locais,  Ministerio  de  Facenda  e  Administracións 
Públicas,  pola  que  se  publican  as  contas  anuais  do  Fondo  estatal  para  o  emprego  e  a 
sostibilidade local do exercicio 2014 e o informe de auditoría. (Boletín Oficial do Estado número 
193, do 13 de agosto de 2015).

- Orde do 29 de xullo de 2015, da Consellería de Traballo e Benestar, pola que se establecen as 
bases reguladoras do Programa de incentivos á contratación das persoas desempregadas en 
situación ou risco de exclusión social e se procede á súa convocatoria para o ano 2015. (Diario 
Oficial de Galicia número 151, do 11 de agosto de 2015).

- Resolución do 31 de xullo de 2015, da Axencia Turismo de Galicia, pola que se amplía o crédito 
para o ano 2015 para a concesión, en réxime de concorrencia competitiva, de subvencións a 
concellos para o fomento da accesibilidade e sinalización nos recursos turísticos no medio rural, 
cofinanciadas co Fondo Europeo Agrícola de Desenvolvemento Rural (Feader) no marco do PDR 
de Galicia 2007-2013. (Diario Oficial de Galicia número 151, do 11 de agosto de 2015).

- Anuncio do 23 de xullo de 2015, da Axencia Galega de Infraestruturas, para facer pública a 
resolución pola que se pon fin ao expediente de información pública do proxecto de trazado da 
obra de actuacións no ámbito metropolitano da Coruña, conexión DP-1706-AP-9 na Barcala e San 
Pedro de Nós-AP-9,  de clave AC/09/029.01.  (Diario  Oficial  de Galicia  número 151,  do 11 de 
agosto de 2015).

- Resolución de 29 de xullo de 2015, da Secretaría de Estado de Emprego, Ministerio de Emprego 
e Seguridade Social, pola que se publica o acordo do Consello de Ministros de 24 de xullo de 
2015, polo que se aproba o Plan anual de política de emprego para 2015, segundo o establecido 
no artigo 4 ter da Lei 56/2003, de 16 de decembro, de emprego. (Boletín Oficial do Estado número 
191, do 11 de agosto de 2015).

3º.- Informe das resolucións ditadas pola alcaldía e polos concelleiros delegados da área 
dende a anterior Xunta de Goberno Local

Os presentes danse por enterados das resolucións da alcaldía e concellerías delegadas de área 
ditadas dende o día 7 ao 13 de agosto do ano que andamos, que comeza coa resolución da 
alcaldía número 1369/2015 e remata coa resolución da alcaldía número 1404/2015.

4º.- Informes doutros asuntos de área

Informes da alcaldía

Don Óscar A. García Patiño dá conta dos seguintes asuntos:

- O pasado 7 de agosto mantivemos unha reunión na sede da Cofradía de Pescadores da Coruña 
en relación  co saneamento da ría do Burgo, os alcaldes dos concellos da Coruña, Culleredo, 
Oleiros  e  Cambre  e  os  mariscadores.  Acordouse  solicitar  próxima  reunión  co  reitor  da 
Universidade da Coruña, coa Conselleira de Medio Ambiente, Territorio e Infraestruturas e coa 
Ministra de Medio Ambiente, Alimentación e Agricultura.

- Solicitouse informe á Policía Local en relación cos vados municipais, solicitando un seguimento 
do pagamento da taxa correspondente e estudando posibles modificacións nese seguimento.

- Previsión de construción de beirarrúas en Volta das Carrozas, solicítase informe a patrimonio 
sobre a cesión dos terreos necesarios.

- Solicitase novamente á deputación información sobre o pintado do paso de peóns na Patiña.

- Durante a celebración das festas de Cambre, convidouse a un integrante da asociación da 3ª 
Idade de Cambre ao encendido dos fogos de artificio.

- Trátase o tema do transporte público ao polígono industrial do Espíritu Santo, no que temos o 
Centro de Formación Municipal e os alumnos non dispoñen dese servizo para acudir aos cursos 
que ofertamos. Manteñense conversas coa empresa Asicasa.

Informes da concelleira delegada da área de Desenvolvemento Socioeconómico

Dona María Dolores Blanca García Fernández dá conta do seguinte asunto:

-  O vindeiro  día  3  de  setembro  de  2015,  ás  11.00  horas  terá  lugar  no centro  de  formación 
ocupacional  a  inauguración  do  obradoiro  de  emprego  titulado  “Cambre-Sada  atención 

sociosanitaria  a  persoas  en  institucións  sociais”.  Asistirán   os  alcaldes  de  Cambre  e  Sada 
respectivamente.

Informes do concelleiro delegado da área de Recursos Humanos e Sanidade

Don Juan Evaristo Rodríguez Vázquez dá conta dos seguintes asuntos:

-  Reuniuse  con  membros  da  Asociación  de  vítimas  de  talidomida  de  España  e  outras 
inhabilidades, que solicitan que o Pleno da Corporación aprobe a moción de urxencia en apoio ás 
citadas vítimas que, en breve, terán o xuízo. Din que aíndan non cobraron nada. Presentaron a 
moción no día de hoxe no Rexistro Xeral do Concello.

- Mantivo unha reunión con veciños da Barcala, que lle informaron dun problema de salubridade 
pública. Trátase dunha fosa séptica instalada na parte traseira do edificio situado á altura do nº122 
da carretera Cambre – Temple, que se desborda con certa asiduidade e que a día de hoxe non 
está conectada á rede de saneamento pola negativa do titular do local baixo por cuio subsolo 
debe atravesar a conexión. Engade que este problema quedou resolto pois xa obtivo o permiso do 
titular do local baixo. 

Informes do concelleiro delegado da área de Benestar Social e Educación

Don Jesús Bao Bouzas dá conta dos seguintes asuntos:

- O pasado martes instalouse unha cámara frigorífica na despensa municipal.

- Con data do día 12 do mes que andamos, recibiuse unha comunicación da Secretaría Xeral de 
Política Social,  respecto da ampliación do número de horas do servizo de axuda a domicilio. 
Acordouse incrementar en setenta horas ao mes a prestación deste servizo, co correspondente 
incremento no seu financiamento.

- O pasado día 13 mantivo unha reunión con pais e coa directiva da ANPA David Buján para 
estudar os déficits e a problemática do transporte escolar. O señor alcalde mantivo conversacións 
co seu homólogo de Carral para este asunto.

- O pasado venres rematou a terceira quincena dos campamentos urbanos coa participación de 
case un centenar de nenos e nenas. Hoxe luns comeza a cuarta quincena.

- O departamento de Educación avaliou as propostas presentadas en relación coa licitación do 
servizo comprendido no programa Mañanceiro. O vindeiro xoves día 19 convocarase, de novo, a 
mesa para dar conta do informe técnico e continuar co procedemento de contratación.

- Visitou os CEIPs de Cambre para avaliar unha actuación previa ao inicio do curso escolar no 
exterior dos respectivos centros educativos: traballos de acondicionamento, limpeza e xardinería 
fundamentalmente.

Informes do concelleiro delegado da área de Urbanismo e Medio Ambiente

Don Juan González Leirós dá conta dos seguintes asuntos:

- Detéctanse deficiencias nos traballos presentados pola empresa adxudicataria do contrato de 
cartografía, formalizado no ano 2011, modificado en xuño de 2012 e posteriormente pagado sen 
verificarse previamente o seu cumprimento. Di que tamén consta no expediente unha providencia 
do concelleiro delegado da área de Réxime Interior, Patrimonio e Contratación dirixida a rescindir 

o contrato pero que o que agora se pretende non é a rescisión senón que cos 4.000 euros que 
faltan por pagar se cumpra o contrato e rematen o traballo. 

-  O propietario  dunha parcela con frente á rúa Pablo Manzano,  parroquia de Cambre,  obtivo 
licenza para a construción dunha vivenda unifamiliar na mesma e está a estudar a posibilidade de 
incluir  a  citada rúa  dentro  do cerramento  da súa propiedade,  pois  entende que lle  pertence. 
Engade que está a manter reunións con el para que esto non suceda.

- Con respecto aos verquidos á rede de sumidoiros no polígono da Xira, na parroquia de Sigrás, di 
que algúns deles xa están solucionados e que continuarán coas inspeccións ás actividades.

- En canto ao “Proxecto de trazado da obra de actuacións no ámbito metropolitano da Coruña 
Conexión DP1706 - AP9 na Barcala e San Pedro de Nós – AP9 (clave AC/09/029.01)”, considera 
que  se  debe  presentar  un  recurso  de  reposición  contra  a  resolución da  Axencia  Galega  de 
Infraestruturas, publicada no DOG do 11 de agosto actual, pola que se pon fin ao expediente de 
información pública do citado proxecto. 

- Estase a preparar o proxecto de demolición da infraestutura de titularidade municipal existente 
no lugar de Os Campóns, Sigrás. 

- En canto á área de mobilidade, di que recibiu queixas polo mal funcionamento das tarxetas de 
transporte de Asicasa, coas conseguintes molestias e perxuizos que isto ocasiona para os seus 
usuarios.

Informes do concelleiro delegado da área de Cultura e Tradicións Populares

Don Ramón Boga Moscoso dá conta do seguinte asunto:

- Respecto da celebración da edición XXIV do rock in Cambre que tivo lugar o sábado, día 8 de 
agosto, asistiron sobre unhas catro mil persoas. Non houbo case incidencias, dous espellos rotos, 
como calquera fin de semana. Tamén fai mención a que os terreos para aparcamento debían 
estar limpos ao día seguinte, e estivérono, pero houbo que repasar este acondicionamento nas 
gabias. Engade que a produtora traballou moi ben, instalaron camerinos para os teloneiros, que, 
por primeira vez, recibiron igual trato que o resto dos grupos.  En canto ao servizo de buses, 
sempre  houbo  buses  dende  a  unha  da  madrugada  e,  se  tiña  perdas,  o  Concello  pagaba  a 
diferencia. Esta vez non foi así.

Informes do concelleiro delegado da área de Economía, Facenda, Obras e Servizos

Don Augusto Rey Moreno dá conta dos seguintes asuntos:

- No expediente nº 2015/C003/000001, para contratación da obra “Seguridade viaria na AC-2014 
e renovación da rede de abastecemento entre Fraiz e a Mota, (AC-2014)”, incluída no POS Princi-
pal, foi solicitada a xustificación da oferta presentada, (por atoparse incursa en presunción de  bai-
xa temeraria) ao segundo licitador en orde de puntuación (VIPECA) o día 12 de agosto, xa que o 
primeiro clasificado, que tamén se atopaba incurso en temeridade, non  xustificou a súa oferta. 
Remata o prazo de justificación do segundo clasificado o próximo mércores día 19.

- No expediente nº 2015/C003/000002, para contratación da obra “Rede de saneamento e pavi-
mentación en Peiraio, (Bribes), Cambre 2013”, incluida no  POS Complementario 1/2014, xa se 
presentaron  as ofertas,  e están en tramite de valoración.

- No expediente nº 2015/C003/000003, para contratación da obra “Renovación das redes de servi-
zos e seguridade vial na AC-2014 tramos PK 4+100 al 4+430 marxe esquerda e do Pk 1+600 ao 
Pk 6+270 marxe dereita, Cambre”, incluida no Plan de Aforro e Investimento, (PAI 2015), da De-
putación Provincial da Coruña, xa se presentaron  as ofertas,  e están en tramite de valoración.

- Estase preparando, para a súa inmediata incoación, o expediente nº 2015/C003/000004, de con-
tratación de obra   “Renovación  de firme nas rúas Daimler e Bell. Polígono Industrial do Espiritu 
Santo. Cambre”,  cun importe de execución por contrata de 157.128,68  euros,  para o que se 
solicitou e concedeu unha subvención, ao abeiro do establecido na    Orde do 4 de marzo de  
2015, da Consellería de Economía e Industria, pola que se establecen as bases reguladoras para  
a concesión, en réxime de concorrencia competitiva, das axudas destinadas  á habilitación e me-
llora de infraestruturas dos parques empresariais da Comunidade Autónoma de Galicia, cofinan-
ciadas polo Fondo Europeo de Desenvolvemento Rexional (Feder) no marco do programa operati-
vo Feder Galicia 2007-2013, e se procede á súa convocatoria para o ano 2015 (IN519B) –DOG nº 
57 do 25/03/2015.

- No expediente nº 2015/C006/000004, para contratación do servizo de protección, vixilancia e 
almorzo aos escolares  dos centros públicos de educación infantil  e  Primaria do municipio de 
Cambre:  Programa “Mañanceiro”,  foi  convocada Mesa de contratación para ó  próximo xoves, 
20/08/2015, ás 12:00 horas, co fin de proceder á  apertura dos sobres “C” (Oferta económica) 
presentados polas entidades licitadoras.

- No expediente nº 2015/C004/000005, para contratación do servizo de actividades físicas para a 
saúde en centros deportivos privados,  rematou o prazo de presentación da documentación previa 
á  adxudicación  que  foille  solicitada  ao   único  licitador  ofertante  ,  sen  que  presentase  a 
documentación requirida, polo que procede declaralo deserto.
E non habendo máis asuntos que tratar, remata a sesión sendo as dez horas e corente e sete 
minutos, do que eu, secretaria, certifico.

O presidente A secretaria

Oscar A. García Patiño Verónica Maria Otero López

